
NAUCNI SKUP ,,HISTORIJA DRZAVE I PRAVA BiH - IZAZOVI I

PERSPEKTIVE”
(POVODOM PEDESET GODINA NAUCNOG I PUBLICISTICKOG RADA PROF. DR. MUSTAFE
IMAMOVICA)

Nastavljajuéi tradiciju organizovanja

naucnih skupova, okruglih stolova, tribina i

drugih vidova prezentacije rada i djela

nekih od najistaknutijih bastinika naSe

proslosti, JU Zavod za Kkoristenje i zaStitu

kulturno-historijskog i prirodnog naslijeda

Tuzlanskog kantona je krajem novembra

2014. godine organizovao i naucni skup

povodom pedeset godina naucnog i

publicistickog rada prof. dr. emeritusa

Mustafe Imamoviéa. Punim nazivom

yHistorija drzave i prava BiH - izazovi i

perspektive, nauc¢ni skup je odrzan od 28.

do 30. novembra 2014. godine u

konferencijskoj sali hotela Tehnograd

(Slavinovi¢i, Tuzla). Impresivna naucna

biografija i bibliografija, kao i opsta drustvena reputacija Mustafe Imamovica, koji je

svojim plodonosnim pedesetogodiSnjim akademskim angazmanom umnogome utjecao

na nekoliko generacija pravnika, historicara, filozofa, pedagoga, teologa, politologa, kao

i na cjelokupnu naucnu javnost BiH i regiona, garantovala je dobar odziv domacih i

stranih naucnika. Skup je okupio eminentna nau¢na imena sa Univerziteta u Tuzli,

Sarajevu, Mostaru, Travniku, Zenici, Bihacu, a nau¢ne radove izloZili su i kolege iz
Zagreba, Splita, Osijeka i Novog Pazara.

Naucni skup zvanicno je otvoren u petak 28. novembra u 17:00 sati pozdravnom
rije¢ju domacina - prisutnima se tom prilikom ispred organizatora, Zavoda za zastitu i
koristenje kulturno-historijskog naslijeda Tuzlanskog kantona, obratio direktor
Benjamin Bajrektarevié, da bi nakon njega rije¢ uzeo i sam prof. dr. Mustafa Imamovic,
redovni profesor - emeritus, ¢iji jubilej je i bio povod odrzavanja ovog nau¢nog skupa.
Prije nego ¢e i sam izloziti vlastitu temu, dobrodoslicu svim prisutnima poZzelio je i dr.
sc. Edin Mutapci¢ sa Pravnog fakulteta Univerziteta u Tuzli. Inace, profesor Mutapci¢,
zajedno sa nekolicinom drugih profesora sa Pravnog fakulteta Univerziteta u Tuzli,
znatno je pomogao Zavodu za zaStitu i koriStenje kulturno-historijskog i prirodnog

naslijeda Tuzlanskog kantona pri organizovanju ovog nau¢nog skupa pa im se Zavod i
ovaj puta svima zahvaljuje. Nakon pozdravne rijeci, dobrodoslice i sveanog otvorenja,
do kraja prvog dana nau¢nog skupa prikazano je pet uvodnih izlaganja. Cast da prvi
izloZi svoju temu ,0djek Balkanskih ratova u BiH: promjena paradigme bosnjackog
vodstva“ dobio je dr. sc. Fikret Karci¢, redovni profesor sa Pravnog fakulteta
Univerziteta u Sarajevu, a nakon njega izlagao je, takoder sa Pravnog fakulteta
Univerziteta u Sarajevu, dr. sc. Enes Durmisevi¢, vanredni profesor, ¢ija tema je nosila
naziv ,Srednjovjekovna bosanska kancelarija“. Dr. sc. Miro Gardas, izvanredni profesor
i Daniel Haman, mag. iur., ass., sa Pravnog fakulteta u Osijeku, izloZili su zajedni¢ku
temu ,Regalno pravo lova i lovno zakonodavstvo u Hrvatskoj kroz povijest”. Uslijedila
je tema ,Historijska dimenzija prava“ mr. sc. Jasmina Brankovi¢a iz Federalnog
ministarstva obrazovanja, koji iz opravdanih razloga nije prisustvovao nau¢nom skupu,
te jo$ jedno zajednicko izlaganje, ovaj puta kolega sa Pravnog fakulteta u Splitu, dr. sc.
Mirele Sarac, red. prof. i Tine Mileti¢, ass., na temu ,Salvum fore recipere®, kojim je
zakljucen prvi dio nau¢nog skupa.

Naucni skup nastavljen je sljede¢eg dana, u subotu 29. novembra od 10:00 sati. U
njegovom drugom dijelu (Historija drzave i prava Bosne i Hercegovine) izloZeno je
ukupno Cetrnaest nau¢nih radova. Ovaj dio skupa zapoceo je dr. sc. Sead Selimovig,
vanredni profesor sa Filozofskog fakulteta u Tuzli, sa temom ,PoloZaj Bosne i
Hercegovine prema jugoslovenskom ustavu iz 1963. godine“, da bi nakon toga svoj rad
na temu ,Razvoj historiografije u Bosni i Hercegovini sa posebnim osvrtom na
historijsko-pravnu nauku“ izlozio i dr. sc. Edin Mutapci¢, vanredni profesor sa Pravnog
fakulteta Univerziteta u Tuzli. Skup je nastavila dr. sc. Elvira Islamovié, vanredni
profesor sa Pedagoskog fakulteta u Biha¢u, sa temom ,Zene i rad - od privatnog do
javnog" te poslije nje dr. sc. Hamza Karci¢ sa radom da temu ,Da li je u BiH na sceni
zamrznuti sukob?“. Dr. sc. Omer Hamzi¢, docent (Pravni fakultet Univerziteta u
Travniku i ¢asopis ,Gracanicki glasnik“) nastupio je sa svojom temom ,Uloga DZzafera
Kulenovic¢a u obnavljanju programa i organizaciji pokreta za autonomiju BiH, 1939.%
nakon ¢ega je rad na temu ,Novo europsko IUS commune - primjer DCFR-a“ izlozila dr.
sc. Anita Petrovi¢, docent, sa Pravnog fakulteta Univerziteta u Tuzli. Takoder sa
Pravnog fakulteta tuzlanskog Univerziteta, sa temom ,Historijski razvoj maloljetnickih
krivi¢nih sankcija u domaéem i uporednom krivicnom pravu, nastupio je i dr. sc. Vedad
Gurda, docent. Sa Islamskog pedagoskog fakulteta u Bihacu, rad na temu ,Medzella -
nova paradigma primjene kodifikovanog, Serijatskog, materijalnog prava u sudstvu®“
izloZio je dr. sc. Muharem Stulanovi¢, redovni profesor. Dr. sc. Amra Mahmutagié,
docent, sa Pravnog fakulteta Univerziteta ,DZemal Bijedi¢“ u Mostaru nastupila je sa
temom ,,Osvrt na specificnosti pravnog partikularizma i unifikacije prava na podrucju
Kraljevine SHS“. Nakon polusatne pauze program naucnog skupa nastavljen je
izlaganjem mr. sc. Mehmeda Be(ica, viSeg asistenta sa Pravnog fakulteta Univerziteta u
Sarajevu, na temu ,Prvi gradanski parni¢ni postupak za Bosnu i Hercegovinu“ te
zajednickim radom koji su na temu ,Neki problemi iz pravnog okvira oblasti zastite i

koristenja naslijeda Tuzlanskog kantona“ izlozili mr. sc. Rusmir Djedovi¢ i mr. Semir
Hadzimusi¢ iz Zavoda za zastitu i koriStenje kulturno-historijskog i prirodnog naslijeda
Tuzlanskog kantona. Uslijedila su izlaganja mr. sc. Ajdina Huseinspahiéa, viSeg
asistenta sa Pravnog fakulteta Univerziteta u Zenici, na temu ,Pravno regulisanje
vanbracne zajednice nakon Drugog svjetskog rata u Bosni i Hercegovini s osvrtom na
njeno uredenje de lege lata i de lege ferenda“ i mr. sc. Benjamine Londrec, asistentice sa
Pravnog fakulteta Univerziteta u Travniku, koja je predstavila svoj rad na temu ,Bojkot
jevreja u bosanskohercegovackim gradovima 1925. godine“. Drugi dan nau¢nog skupa
zaklju€en je zajednickom temom Tijane Mufti¢ i Milice Petrovi¢ iz Zavoda za zaStitu i
koriStenje kulturno-historijskog i prirodnog naslijeda Tuzlanskog kantona -
»Drustvena struktura srednjovjekovne Bosne“.

Sl. 1. Detalj sa nauénog skupa

Treéi dio nau¢nog skupa (Opcehistorijske teme - pravna historija Evrope i
mediterana) poceo je izlaganjem dr. sc. Dzevada Drine, vanrednog profesora sa
Pravnog fakulteta Univerziteta u Zenici, na temu ,Kratak pregled povijesti rimskoga
naroda“. Nakon njega rad na temu ,Sudske doktrine“ izloZio je dr. sc. Edin Halapi¢,
docent, sa pravnog fakulteta Univerziteta u Sarajevu, dok je mr. sc. Ehlimana
MemiSevic¢, viSa asistentica sa Pravnog fakulteta Univerziteta u Sarajevu, nastupila sa
temom ,Mudawanna: porodi¢ni zakon Maroka“. Mr. sc. Josko Pavkovi¢, visi asistent
(Sveuciliste u Zagrebu, Hrvatski studiji) izlozZio je rad pod nazivom ,Herodot: Otac
historije?“. Skup je izlaganjem svog rada na temu ,Personifikacija pravi¢nosti
(aequitas) na rudnickom novcu provincija Dalmacije i Panonije e vreme cara Trajana“
zakljucio dr. sc. Samir Alici¢, docent, sa pravnog departmana Drzavnog univerziteta u

Novom Pazaru, nakon cega je za sve ucesnike i goste ovog nauc¢nog skupa uprili¢en
svecani rucak u etno-avliji Mackovac.

Upravo ovako Sirok spektar obradenih tema, ali i samih ucesnika, pocevsi od onih
sa nau¢nim stepenom doktora nauka pa do novih, mladih i ambicioznih naucnika,
najbolje govori o opravdanosti i uspjeSnosti odrZavanja ovog nauc¢nog skupa. [zvjesno
je i to da ¢e skup rezultirati i uspostavljanjem bolje buduce saradnje izmedu ucesnika,
ali i institucija ispred kojih su se na njemu pojavili. Takav ishod skupa od velike je
vaznosti i za sam Zavod za zaStitu i koriStenje kulturno-historijskog i prirodnog
naslijeda Tuzlanskog kantona, koji ve¢ nekoliko godina unazad redovno organizuje
sli¢ne manifestacije (nau¢ni skup posveéen Sefiku Beslagic¢u, okrugli stolovi i tribine
posvecene Ademu Handzicu, Hifziji Suljki¢u, Salihu Kulenovicu itd.) i za nadati se da ¢e
u buduc¢nosti biti znatno olakSano organizovanje sli¢nih skupova, koje Zavod svakako
ima u planu.

